
Հ Ր Ա Մ Ա Ն  N  ------           
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆ ԵՆԹԱԿԱՅՈՒԹՅԱՆ ԹԱՆԳԱՐԱՆՆԵՐԻ  ՄՇՏԱԿԱՆ ՑՈՒՑԱԴՐՈՒԹՅԱՆ ԱՅՑԵԼՈՒԹՅԱՆ ԵՎ ԲԱՑԱՏՐՈՒԹՅԱՆ (ԷՔՍԿՈՒՐՍԻԱ) ՏՈՄՍԵՐԻ ԳՆԵՐՆ ՈՒ ԱՐՏՈՆՈՒԹՅՈՒՆՆԵՐԸ ՍԱՀՄԱՆԵԼՈՒ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐԻ 2009 ԹՎԱԿԱՆԻ ՕԳՈՍՏՈՍԻ 3-Ի N 458-Ա ՀՐԱՄԱՆՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ

       Հիմք ընդունելով «Իրավական ակտերի մասին» Հայաստանի Հանրապետության օրենքի 72-րդ հոդվածի պահանջները և Հայաստանի Հան​րա​պետության կառավարության 2003 թվականի սեպտեմբերի 11-ի N 1298-Ն որոշմամբ հաստատված Հայաստանի Հանրապետության մշակույթի նախարարու​թյան կանոնա​դրու​թյան 14-րդ կետի 4-րդ ենթակետը` 
Հ Ր Ա Մ Ա Յ ՈՒ Մ   Ե Մ`
1.  Հայաստանի Հանրապետության մշակույթի նախարարության ենթակայության թանգարանների (այսուհետ՝ թանգարան) մշտական այցելության  տոմսի գինը սահմանել  200-2000 ՀՀ  դրամ:
2.   Թանգարանի մշտական ցուցադրության բացատրության (էքսկուրսիա) տոմսերի գները՝ հայերեն և օտար լեզուներով, սահմանել  1000-5000 ՀՀ  դրամ:
3. Զբոսաշրջության նպատակով մեծաքանակ տոմսերի վաճառքի դեպքում սույն հրամանի 1-ին և 2-րդ կետերով սահմանված մշտական այցելության  տոմսի և մշտական ցուցադրության բացատրության (էքսկուրսիա) հայերեն և օտար լեզուներով տոմսերի գները թույլատրել նվազեցնել մինչև 20 տոկոսի չափով՝ նախապես զբոսաշրջային օպերատորների կամ գործակալների հետ կնքելով համապատասխան պայմանագրեր:
   4. Թանգարանի մշտական այցելության տոմսի գինը սահմանել (անձը և կարգա-վիճակը հաստատող փաստաթղթի առկայության դեպքում).
1) Հայաստանի Հանրապետության և Լեռնային Ղարաբաղի Հանրապետության  տարածքներում մարտական գործողությունների  ժամանակ ծառայողական պարտա-կանությունները կատարելիս զոհված զինծառայողների ընտանիքների անդամների, Հայաստանի Հանրապետության քաղաքացի հանդիսացող կենսաթոշակառուների, փախստականների համար` տոմսի գնի արժեքի 50 տոկոսը,

2) մշակույթի բնագավառների մասնագիտությունների գծով ուսանողների համար` տոմսի գնի արժեքի  25 տոկոսը,

3) դպրոցական տարիքի երեխաների համար` առավելագույնը 300 ՀՀ դրամ:
5.  Թանգարանի մշտական այցելության տոմսի արժեքը «Հայաստանի ազգային պատկերասրահ»  և «Ե. Չարենցի անվան գրականության և արվեստի թանգարան»  պետական ոչ առևտրային կազմակերպությունների մասնաճյուղերի համար սահմանել  200-500  ՀՀ  դրամ:
6.  Թանգարանի մշտական այցելության տոմսի արժեքը «Պատմամշակութային արգելոց-թանգարանների և պատմական միջավայրի պահպանության ծառայություն» պետական  ոչ առևտրային կազմակերպության մասնաճյուղերի  համար  սահմանել 250-1500 ՀՀ  դրամ:

     7. Թանգարանի մշտական ցուցադրության անվճար այցելության արտոնություններ սահմանել՝ (անձը և կարգավիճակը հաստատող փաստաթղթի առկայության դեպքում).
     1) Թանգարանների միջազգային խորհրդի անդամների (ԻԿՕՄ), թանգարանային աշխատողների, պետական պաշտոնական պատվիրա-կությունների, նկարիչների միության անդամների, երկկողմանի ծնողազուրկ երեխաների, հատուկ խնամքի և կենցաղային սպասարկման կարիք ունեցող ծերերի, Երկրորդ համաշխարհային պատերազմի մասնակիցների (Հայաստանի Հանրապետության  և նախկին  ԽՍՀՄ պետությունների),  հաշմանդամների՝  1-ին  խմբի (ուղեկցողի  հետ),  հաշմանդամների՝ 2-րդ և 3-րդ խմբերի (առանց ուղեկցողի), աղքատության (ընտանեկան) նպաստի համակարգում ընդգրկված նպաստառուների, բազմազավակ ընտանիքների երեխաների, ժամկետային զինծառայողների, Հայաստանի Հանրապետության սահմանամերձ շրջանների դպրոցական տարիքի երեխաների (նախօրոք ներկայացված հայտերի հիման վրա), լրագրողների, նախադպրոցական տարիքի երեխաների համար` աշխատանքային բոլոր օրերին,

    2) բոլոր այցելուների համար՝ ամսվա վերջին շաբաթ օրը:

    8. Թանգարանի մշտական ցուցադրությունում մասնագիտական լուսանկարման և տեսագրման թույլտվությունը վերապահել միայն թանգարանի տնօրինությանը՝ համաձայնեցնելով պետական լիազոր մարմնի հետ: 

     9. Թանգարաններում կրթական ծրագրերի գները սահմանել 600-3000 ՀՀ դրամի սահմաններում, իսկ լրացուցիչ ծախսեր պահանջող  կրթական ծրագրերի գների ավելացման դեպքում  նախօրոք այն համաձայնեցնել  պետական լիազոր մարմնի հետ:

     10. Թանգարանների տնօրեններին` ապահովել սույն հրամանի 1-9-րդ կետերով սահմանված  պահանջների կատարումը:
     11. Ուժը կորցրած ճանաչել Հայաստանի Հանրապետության մշակույթի նախարարի 2009 թվականի օգոստոսի 3-ի «Թանգարանի մշտական ցուցա-դրության այցելության և բացատրության (էքսկուրսիայի) տոմսերի գների և արտոնությունների   մասին»  
N 458-Ա հրամանը:
    12. Սույն հրամանի կատարման պատասխանատվությունը դնել Հայաստանի Հանրապետության մշակույթի նախարարության աշ​խա​տակազմի մշակութային ժառանգության և ժողովրդական արհեստների  վարչու​թյան պետ  Ա. Սարգսյանի վրա:

    13. Սույն հրամանի կատարման հսկողությունը վերապահել Հայաստանի Հանրապետության մշակույթի նախարարի տեղակալ Ա. Սամուելյանին:

ՆԱԽԱՐԱՐ՝                                             Ա. ԱՄԻՐՅԱՆ

